
አዋጅ ቁጥር ………/፪ሺ፲፮ ዓ.ም

የደቡብ ኢትዮጵያ ክልላዊ መንግስት የመንግስት ልማት ድርጅቶች አዋጅ
የመንግስት የልማት ድርጅቶች ለክልሉ ኢኮኖሚያዊ ልማትና ዕድገት እንዲሁም ለ¡MK< Q´x‹ G<K”}“© °ÉÑƒ Ñ”u= T>“  ¾T>•^†¬ uSJ’<፤
በክልሉ በመንግስት ባለቤትነት የሚያዙና በኢኮኖሚያዊ እንቅስቃሴዎች ውስጥ የሚሳተፉ የመንግስት ልማት ድርጅቶችና ተቋማትን ማቋቋም ስለታመነበት፤
በክልሉ መንግስት ባለቤትነትና ቁጥጥር ስር የሚቋቋሙ ድርጅቶችና ተቋማት በማምረት፣ በማከፋፈል፣ አገልግሎት በመስጠት፤ግንባታና በመሣሠሉት ተግባራት ተሰልፈውና ኢኮኖሚያዊ አዋጭነት ባለው መስክ አተኩረው በመሰማራት ለክልሉ ሁለንተናዊ ዕድገት ጉልህ አስተዋጽኦ የሚያበረክቱበትን ስርዓት መዘርጋትና ገቢራዊ ማድረግ ›eðLÑ> J• uSÑ–~፤
በክልሉ የሚቋቋሙ የልማት ድርጅቶችና ተቋማት ለክልሉ ሁለንተናዊ ልማት ያላቸው ፋይዳ በቀላሉ የሚታይ ካለመሆኑም በላይ ግዙፍ የመንግስት ፋይናንስ የሚፈስባቸው እንደመሆኑ መጠን በሚቋቋሙበት ዓላማዎች ልክ ከግሉ ዘርፍ ተቋማት ጋር በገበያ ተወዳዳሪዎች ሆነው በብቃት፣ በትርፋማነትና በውጤታማነት እንዲቀሳቀሱ በማድረግና በማረጋገጥ መንግስትና ህዝብ ከዘርፉ የሚያገኘውን የላቀ ተጠቃሚነት እውን ማድረግ በማስፈለጉ፤

የልማት ድርጅቶች በክልሉ ሲቋቋሙ የተጠናከረና የተዋሀደ አመራርና ግልፅ የተልዕኮ አፈፃፀም አቅጣጫ የሚሠጣቸው ክልል አቀፍ የአመሰራረት፣አደረጃጀት እና አሰራር ሥርዓትን በህግ መደንገግና የአሰራር ነጻነት የሚያገኙበትን ሥርዓት መዘርጋ ፣ ማዘመንና ተጠያቂነት ያለበት ማድረግ እንዲሁም ከተቋቋመ በኃላ ሲፈርሱ ወይም ሲዋህዱ ከግሉ ዘርፍና ከሌሎች ጋር በሽርክና አቀናጅቶ ለማሰራት ወይም ይዞታቸውን ሙሉ በሙሉ ወደ ግሉ ዘርፍ ለማስተላለፍ ወይም ለማዛወር የሚያስችል ህጋዊ አማራጭ ማበጀት አስፈላጊ በመሆኑ፤
የመንግስት ልማት ድርጅቶች አመሰራረት፣አደረጃጀት፣ አመራርና ድጋፍ አሰጣጥን አሰራር ሥርዓት KTdKØ ¾}TEL ¾QÓ T°kõ T¨<×ƒ“ SÅ”ÑÓ }Ñu=> J• uSÑ–~
የደቡብ ኢትዮጵያ ክልል ምክር ቤት በክልሉ ህገ-መንግስት አንቀፅ 54 ንዑስ አንቀፅ 3 ድንጋጌ ስር በተሰጠው ስልጣን መሠረት ይህንን አዋጅ አውጥቷል፡፡

ክፍል አንድ

ጠቅላላ ድንጋጌዎች
1. አጭር ርዕስ

ይህ አዋጅ “የመንግስት ልማት ድርጅቶች አዋጅ ቁጥር /2016 ዓ.ም” ተብሎ ሊጠቀስ ይችላል፡፡

2. ትርጓሜ

 የቃሉ አገባብ ሌላ ትርጉም የሚያሰጠው ካልሆነ በስተቀር በዚህ አዋጅ ውስጥ፡-

1)  “መንግስት” ማለት የደቡብ ኢትዮጵያ ክልላዊ መንግስት ነው፤

2) “ድርጅት” ማለት ሙሉ በሙሉ በክልሉ መንግስት ባለቤትነት ስር የዋለና በዚህ አዋጅ መሠረት በማምረት፣ በማከፋፈል፣በግንባታ፤አገልግሎት በመስጠት ወይም ማናቸውንም ሌላ ኢኮኖሚ ነክ ተግባር በመፈፀም ትርፍ ለማግኘት የተመሰረተ ወይም የሚመሰረት ተቋም ነው፤

3)  “ተቆጣጣሪ ባለስልጣን” ማለት የልማት ድርጅቶችን በተቀናጀ መንገድ ለመደገፍ፣ በተወዳዳሪነት መስራታቸውን ለማረጋገጥና ይልቁንም የክልሉ መንግስት በየትኛውም ድርጅት ላይ የሚኖሩትን የባለቤትነት መብቶች ለመጠበቅ ወይም ለማስከበር በዚህ አዋጅ መሠረት የሚቋቋሙ የመንግስት ልማት ድርጅቶች ድጋፍና ክትትል ተቆጣጣሪ ባለስልጣን ነው፤

4) “ የበላይ ኃላፊ” ማለት የዚሁ ተቆጣጣሪ ባለስልጣን ኃላፊ ነው፤
5) “ጠቅላላ ንብረት” ማለት የድርጅቱ ተንቀሣቃሽና ኢ-ተንቀሣቃሽ ሀብት ሲሆን  ድርጅቱ ገና ያልተቀበላቸውን ገንዘቦች፣ ተቀማጭ የባንክ ሂሣቦችን፣ ግዙፍ ያልሆኑ ገቢዎችንና በቅድሚያ የተከፈሉ ወጭዎች ያልሆኑ ሌሎች ሂሣቦችን ያጠቃልላል፤

6) “የተጣራ ጠቅላላ ንብረት” ማለት ከድርጅቱ ጠቅላላ ንብረት ላይ በተያዘው የሂሣብ ዓመት ውስጥ የተከፈሉት ዕዳዎች፣ በረዥም ጊዜ የሚከፈሉት ዕዳዎች፣ በቅድሚያ የተከፈለ ገቢና ሌሎች ዕዳዎች ተቀንሰው የሚቀረው ንብረት ነው፤
7) “ መነሻ ካፒታል” ማለት የትኛውም ድርጅት በተቋቋመበት ጊዜና ወይም ከዚያ በኃላ በክልሉ መንግስት አማካኝነት የሚመደብለት የተጣራ ጠቅላላ ንብረት በተመደበበት ጊዜ ያለው መነሻ ዋጋ ነው፤

8) “የተጣራ ትርፍ” ማለት ከገቢዎችና ከሌሎች ክፍያዎች ከተገኘው ገንዘብ ላይ ወጭዎችና በሂሣብ ዓመቱ ውስጥ ለስራ ማስኬጃም ሆነ ለደመወዝ ባግባቡ ወጭ የተደረጉ ሂሣቦች፣ የእርጅና ቅናሽ፣ ወለድና ልዩ ልዩ ታክሶች ተቀንሰው የሚቀረው ሂሣብ ነው፤

9) “ኦዲተር” ማለት በዚህ አዋጅ አንቀጽ /31/ ስር በተመለከተው አኳኋን የየትኛውንም ድርጅት ሂሣብ እንዲመረምር የተሾመ የተፈጥሮ ሰው ወይም በህግ የሰውነት መብት የተሰጠው አካል ነው፤

10)  “የመንግስት የትርፍ ድርሻ” ማለት ከተጣራው ትርፍ ላይ ወደ ህጋዊ መጠባበቂያ ሂሣብና ሌሎች መጠባበቂያ ሂሣቦች ገቢ የሚደረገው ገንዘብ ተቀንሶ የቀረው ሂሣብ ነው፤

11) “ቦርድ” ማለት በዚህ አዋጅ አንቀጽ /11/ ስር በተደነገገዉ መሠረት የሚቋቋም የየትኛውም ድርጅት የስራ አመራር ቦርድ ነው፡፡
3. ስለ ሌሎች ህጐች ተፈፃሚነት 

በዚህ አዋጅ ውስጥ በሌላ አኳኋን ካልተወሰነ በስተቀር ለጉዳዩ አግባብነት ያላቸው የሀገሪቱ የፍትሐብሔርና የንግድ ህጐች ድንጋጌዎች በዚህ አዋጅ መሠረት በተቋቋሙት ወይም በሚቋቋሙት ድርጅቶች ላይም በተመሣሣይ ተፈፃሚዎች ይሆናሉ፡፡
ክፍል ሁለት

ስለ ድርጅቶች አመሰራረት፣ ህጋዊ ሰውነትና ችሎታ

4. በድርጅት ምስረታ ወቅት መሟላት ስላለባቸው ቅድመ ሁኔታዎች

1) ማናቸውም ድርጅት በዚህ አዋጅ መሠረት ከመቋቋሙ በፊት ተቆጣጣሪ ባለስልጣኑ የሚከተሉት ሁኔታዎች መሟላታቸውን ማረጋገጥ ይኖርበታል፡- ተቆጣጣሪ ተቆጣጣሪ ባለስልጣኑ
    ሀ/ በካፒታልነት የተከፈለ ጥሬ ገንዘብ ያለ እንደሆነ ይኸው በሚቋቋመው ድርጅት ስም በተከፈተ የባንክ ሂሣብ ተቀማጭ የተደረገ መሆኑን፤

    ለ/ በዓይነት የተደረገ ክፍያ ያለ እንደሆነ ይኸው ንብረት በባለሙያዎች አማካኝነት በትክክል የተገመተ መሆኑን፡፡

2) በዚህ አንቀጽ ንዑስ አንቀፅ /1/ ፊደል ተራ ቁጥር /ለ/ ስር የተደነገገው ቢኖርም በዓይነት የተደረገው ክፍያ አስቀድሞ በኦዲተር የተረጋገጠ ሂሣብ ያለው ሆኖ የተገኘ እንደሆነ ግምቱ በዚሁ ሂሣብ መዝገብ መሠረት ሊያዝ ይችላል፤
3) በዚህ አንቀጽ ንዑስ አንቀፅ /1/ ፊደል ተራ ቁጥር /ለ/ ስር የተመለከቱት ባለሙያዎች የንብረቱን ዝርዝር የያዘ መግለጫ፣ ለእያንዳንዱ የንብረት ክፍል የተሰጠውን ዋጋና ያገማመቱን ዘዴ የያዘ ዘገባ ያዘጋጃሉ፡፡ 
4) ይህ አዋጅ ከመውጣቱ በፊት በነባሩ ክልል ህግ የተቋቋመ ድርጅት ሁኔታ በተመለከተ   የዚሁ ድርጅት የክልላችን ስራ አመራርና ተቆጣጣሪ ባለስልጣኑ እያንዳንዳቸው ከዚህ በላይ የተጠቀሰውን ዘገባ አንዳንድ ኮፒ ያገኛሉ፤
5) የዚህ አንቀፅ ንዑስ አንቀፅ 4 መሰረት ማናቸውም ድርጅት በዚህ አዋጅ ከመቋቋሙ በፊት ከነባሩ ክልል ለክልላችን በድርሻ ልክ ለድርጅቱ የሚያዝ ሀብት ካለና ይኸው በኦዲተሮች የተረጋገጠ ከሆነ ለሚቋቋመው ድርጅት በካፒታልነት ይታሰባል፤

6) በዚህ አንቀጽ ንዑስ አንቀፅ /1/ ፊደል ተራ ቁጥር /ሀ/ ስር የተመለከተው ተቀማጭ የባንክ ሂሣብ የድርጅቱ ማቋቋሚያ ደንብ በክልሉ መንግስት ነጋሪት ጋዜጣ ታትሞ እስኪወጣና ተግባራዊ እስኪደረግ ድረስ ወጭ ሊደረግ አይችልም፡፡
5. ስለ ማቋቋሚያ ደንብ

1) ማናቸውም ድርጅት የሚቋቋመው በዚህ አዋጅ መሠረት በሚወጣ ደንብ ይሆናል፤
2) በዚህ አንቀፅ ንዑስ አንቀፅ /1/ መሠረት በሚወጣው የድርጅት ማቋቋሚያ ደንብ ውስጥ  የሚከተሉት ዝርዝር ጉዳዩች መካተት ይኖርባቸዋል፡- 
ሀ/ የድርጅቱ መጠሪያ ስም፤

ለ/ ድርጅቱ በዚህ አዋጅ መሠረት የሚተዳደር ስለመሆኑ የሚያመለክት መግለጫ፤

ሐ/ድርጅቱ የተቋቋመባቸው ዓላማዎች፤

መ/ የድርጅቱ የተፈቀደ ካፒታል፤

ሠ/ ከድርጅቱ መነሻ ካፒታል ውስጥ በጥሬ ገንዘብም ሆነ በዓይነት የተከፈለው ድርሻ መጠን፤
ረ/ ድርጅቱ ካለው ጠቅላላ ንብረት በላይ በዕዳ ተጠያቂ የሚደረግ ስላለመሆኑ የሚያመለክት መግለጫ፤
ሰ/ የድርጅቱ ዋና መስሪያ ቤት፤

ሸ/ ድርጅቱ ቅርንጫፎችን ለመክፈት ስለሚኖረው ስልጣን የሚያመለክት መግለጫ፤

ቀ/ ድርጅቱ በስራ ላይ የሚቆይበት መዋዕለ-ዘመን፡፡

6. ህጋዊ ሰውነትና ችሎታ
1) የትኛውም ድርጅት ህጋዊ ሰውነት ያለው ሆኖ ይቋቋማል፤በዚህም አቋሙ ምክንያት በነፃነት የሚሰራባቸው መብቶችና ግዴታዎች ይኖሩታል፤

2) ማናቸውም ድርጅት የተቋቋመባቸውን ዓላማዎች ከግብ ለማድረስና ከነዚሁ ዓላማዎች ጋር ተዛማጅ የሆኑ ተግባራትን ለማከናወን የሚያስፈልገው ችሎታ ሁሉ ይኖረዋል፤

3) በዚህ አንቀጽ ንዑስ አንቀፅ /2/ ስር የተመለከተው አጠቃላይ አነጋገር እንደተጠበቀ ሆኖ ማናቸውም ድርጅት፡- 

ሀ/ በስሙ የመክሰስና የመከሰስ፤

ለ/ የሚንቀሣቀስና የማይንቀሣቀስ ንብረት የማፍራት፣ ባለይዞታ ወይም ባለቤት የመሆን፣ ለሶስተኛ ወገኖች የማስተላለፍ ወይም በዕዳ የማስያዝ፤

ሐ/ ውሎችን የመዋዋልና ገንዘብ የመበደር፤
መ/ ንግድ ነክና ሌሎች ተመሣሣይ ሰነዶችን የማውጣትና የመቀበል፤

ረ/ በልዩ ልዩ መስኮች መዋዕለ-ንዋዩን ኢንቬስት የማድረግ ፡፡
7. በዕዳ ስላለመጠየቅ
ማናቸውም ድርጅት ካለው ጠቅላላ ንብረት በላይ  በዕዳ ተጠያቂ ሊሆን አይችልም፡፡
8. ስለ ዋና አድራሻና ቅርንጫፎች 

የማናቸውም ድርጅት አድራሻ ዋና መስሪያ ቤቱ የሚገኝበት ስፍራ ሲሆን አስፈላጊ በሆኑ አካባቢዎች ቅርንጫፍ ወይም ማስተባበሪያ ጽ/ቤቶችን ሊያቋቁም ይችላል፡፡
ክፍል ሶስት

ስለ ድርጅቶች አወቃቀርና ስራ አመራር

9. አወቃቀር 

እያንዳንዱ ድርጅት ከዚህ በታች የተመለከቱት አበይት አካላት ይኖሩታል፡-

1) የሥራ አመራር ቦርድ፤

2) ዋና ሥራ አስኪያጅና  እንደአስፈላጊነቱ ምክትል ዋና ሥራ አሥኪያጅ፤ እና 

3) ለሥራው አስፈላጊ የሆኑ ሌሎች የበታች ስራ ኃላፊዎችና ሠራተኞች፡፡
10. ስለ ስራ አመራር ቦርድ አመሰራረት፣ የአባላት ተዋጽኦና የአገልግሎት ዘመን
1) እያንዳንዱ ድርጅት በዚህ አዋጅ ለተቋቋመው ተቆጣጣሪ ባለስልጣን የሚኖረው ተጠሪነት እንደተጠበቀ ሆኖ ስራዎቹን በበላይነት የሚያስተባብርና በዋና ዋና የፖሊሲ ጉዳዮች ላይ እየመከረ ውሣኔዎችን የሚያሳልፍ የራሱ ስራ አመራር ቦርድ ከዚህ በኃላ “ቦርዱ” እየተባለ የሚጠራ አካል ይኖረዋል፤

2) የቦርዱ አባላት ቁጥር ቢያንስ ሰባት ሆኖ ከፍተኛው ደግሞ ከአስራሁለት ያልበለጠ ይሆናል፤
3) የቦርዱ አባላት ሰብሳቢዉን ጨምሮ አግባብነት ካላቸዉ አካላት ተዉጣጥተዉ በክልሉ ርዕሰ መስተዳድር ይሰየማሉ፤

4) ተገቢ ሆኖ ሲያገኘው የበላይ ኃላፊዉ ከድርጅቱ ሠራተኞች አንድ ተወካይ የዚሁ ቦርድ አባል አድርጐ ሊሰይም ይችላል፤

5) በዚህ አንቀፅ ንዑስ አንቀፅ /3/ ስር የሰፈረው ድንጋጌ እንደተጠበቀ ሆኖ የቦርድ አባላቱ አሰያየምና አመራረጥ በሙያ፣ በስራ ልምድና በግል ብቃት ላይ ተመስርቶ የሚፈፀም ይሆናል፤

6) ማንኛውም የቦርድ አባል ተወዳዳሪ ያልሆነ የሌላ ድርጅት ቦርድ አባል ሆኖ እንዲያገለግል ሊሰየምና ተጨማሪ ተልዕኮ ሊሰጠው ይችላል፤

7) የቦርድ አባላት የአገልግሎት ዘመን ከሶስት አመት የማያንስና ከአምስት ዓመት የማይበልጥ ይሆናል፡፡ ሆኖም አስፈላጊነቱ ሲታመንበት ማንኛውም የቦርድ አባል የአገልግሎት ጊዜው ሲያበቃ ለሁለተኛ ጊዜ ብቻ ሊሰየም ወይም ሊመረጥ ይችላል፤

8) የድርጅቱ የስራ እንቅስቃሴ ቀጣይነት ይኖረው ዘንድ የቦርድ አባላቱ የአገልግሎት ዘመን በአንድና በተመሣሣይ ጊዜ አያበቃም፤

9) ማንኛውም የቦርድ አባል አባልነቱን በገዛ ፈቃዱ የተወ እንደሆነ ተቆጣጣሪ ባለስልጣኑ  አባልነቱን የተወው ይኸው አባል በተተኪ ሌላ አባል እንዲተካ ጉዳዮን ለርዕሰ መስተዳደሩ ያቀርባል፤

10) ተገቢነት ያለው ስላለመሆኑ በቂ ምክንያት ሲኖረው ተቆጣጣሪ ባለስልጣኑ ለክልሉ ርዕሰ መስተዳድር የትኛውንም የቦርድ አባል በማናቸውም ጊዜ ከአባልነቱ እንዲነሳ ጥያቄ ሊያቀርብ ይችላል፡፡ ሆኖም ይህ ድንጋጌ በሰራተኛ ማህበር ተወካይነቱ የተሰየመውን ማንኛውንም የቦርድ አባል በሚመለከት ተፈፃሚ ሲደረግ ማህበሩ ስለጉዳዩ አስቀድሞ እንዲያውቅ መደረግ ይኖርበታል፡፡ 
11. የቦርዱ ስልጣንና ተግባር 

ቦርዱ በዚህ አዋጅ መሠረት የሚከተሉት ዝርዝር ስልጣንና ተግባራት ይኖሩታል፡-

1) በዚህ አዋጅ አንቀጽ /45/ መሠረት ለተቆጣጣሪ ባለስልጣኑ መቅረብ ከሚገባቸው በስተቀር በሌሎች የድርጅቱ ፖሊሲ ነክ ጉዳዩች ላይ ይመክራል፣ ውሣኔዎችን ያሳልፋል፤
2) የድርጅቱን ዋና ስራ አስኪያጅ ይመድባል፣ ደመወዝና አበሉን ይወስናል፣ ከስራ ያሰናብታል፤

3) ለድርጅቱ ዋና ስራ አስኪያጅ ተጠሪ የሆኑ የስራ ኃላፊዎችን ቅጥር፣ ምደባና ስንብት መርምሮ ያፀድቃል፣ ደመወዝና ጥቅማጥቅሞቻቸውን ይወስናል፤

4) የድርጅቱን የውስጥ ደንብ፣ የስራ ዕቅድና የማስፈፀሚያ በጀት ረቂቆች መርምሮ ያፀድቃል፤
5) የድርጅቱን የረዥም ጊዜ ብድሮች ያፀድቃል፤

6) በድርጅቱ ህልውና ላይ ወሳኝነት የሌላቸውን ቋሚ ንብረቶች ሽያጭ ያፀድቃል፤

7) የድርጅቱ ሂሣቦችና ንብረቶች ባግባቡ መያዛቸውንና መጠበቃቸውን ያረጋግጣል፤
8) የድርጅቱ ካፒታል ይጨምር ወይም ይቀንስ ዘንድ ለተቆጣጣሪ ባለስልጣኑ ሐሣብ ያቀርባል፡፡
12. ስለ ቦርዱ የስብሰባ ጊዜና የውሣኔ አሰጣጥ ስነ-ሥርዓት

1) ቦርዱ መደበኛ ስብሰባውን ቢያንስ በሦስት ወር አንድ ጊዜ ያካሄዳል፤ሆኖም አስቸኳይ ጉዳዮች ሲያጋጥሙት  አስቸኳይ ስብሰባዎችን ከዚህ ባነሰ ጊዜ ከማካሄድ አይታገድም፤

2) የቦርድ አባላት ስብሰባው ከመካሄዱ በፊት የመወያያ አጀንዳው በጹሑፍ ተዘጋጅቶ እንዲደርሳቸው ያስፈልጋል፤

3) ከቦርዱ አባላት መካከል ከግማሽ በላይ የሚሆኑት በስብሰባው ላይ የተገኙ እንደሆነ ምልዓተ-ጉባኤ ይሆናል፤

4) ማናቸውም ጉዳይ ለቦርዱ ቀርቦ ከተመከረበት በኃላ በስብሰባው ላይ በተገኙት አባላት የአብላጫ ድምፅ የተደገፈ እንደሆነ የቦርዱ ውሣኔ ሆኖ ያልፋል፤ ሆኖም ድምጹ እኩል ለኩል የተከፈለ እንደሆነ የሰብሳቢውን ድጋፍ ያገኘው ሀሣብ የቦርዱ ውሣኔ ይሆናል፤

5) ቦርዱ ከድርጅቱ ሰራተኞች መካከል ፀሀፊውን መርጦ ሊመድብ ይችላል፤

6) ፀሀፊው ቦርዱ የሚያካሂደውን የእያንዳንዱን ስብሰባ ቃለ-ጉባኤ በሚገባ ይይዛል፣ በስብሰባው ላይ የተገኙት አባላትም በቃለ-ጉባኤው ላይ ይፈርሙበታል፤

7) የድርጅቱ ዋና ስራ አስኪያጅ በቦርዱ ስብሰባዎች ላይ በአካል ሊገኝና ሊሳተፍ ይችላል፤ ሆኖም ቦርዱ በሚያሳልፋቸው ማናቸውም ውሣኔዎች ድምፅ የመስጠት መብት አይኖረውም፤
8) በዚህ አንቀጽ ከዚህ በላይ የሰፈሩት ድንጋጌዎች እንደተጠበቁ ሆነው ቦርዱ የራሱን ውስጣዊ የስብሰባ ጊዜና የውሣኔ አሰጣጥ ስነ-ስርዓት ደንብ ሊያወጣና በስራ ላይ ሊያውል ይችላል፡፡

13. ስለ ቦርድ አባላት ተጠያቂነት 

1) የቦርድ አባላት በዚህ አዋጅ መሠረት የተሰጧቸውን ተግባራት በከፍተኛ ትጋትና በብርቱ ጥንቃቄ መፈፀም አለባቸው፤

2) አባላቱ ተግባራቸውን በአግባቡ ካለመፈፀማቸው የተነሣ በድርጅቱ ላይ ለሚደርሰው ጉዳት በአንድነትና በነጠላ ተጠያቂዎች ይሆናሉ፡፡
14. ስለ ዋና ስራ አስኪያጁ ስልጣንና ተግባር 
1) የድርጅቱ ዋና ስራ አስኪያጅ በዚህ አዋጅ መሠረት የሚከተሉት ዝርዝር ስልጣንና ተግባራት ይኖሩታል፡-

   ሀ/ የድርጅቱን ስራዎች በሀላፊነት ያደራጃል፣ ይመራል፣ ያስተባብራል፣ ይቆጣጠራል፤
   ለ/ በዚህ አዋጅ አንቀፅ /11/ ንዑስ አንቀፅ /3/ ስር የተደነገገው እንደተጠበቀ ሆኖ ለእርሱ ተጠሪ የሆኑ የበታች ስራ ሀላፊዎችን ይቀጥራል፣ ይመድባል፣ ተግባራቸውን ይወስናል፤
 ሐ/ በድርጅቱ የውስጥ ደንብና አግባብ ባለው ህግ መሠረት ሌሎች የድርጅቱን ሰራተኞች ይቀጥራል፣ ይመድባል፣ ያሰናብታል፣ ደመወዝና አበሎቻቸውን ይወስናል፤

መ/ በድርጅቱ ስም የባንክ ሂሣብ ይከፍታል፣ ያንቀሣቅሳል፤
ሠ/ ለድርጅቱ ስራ ማስኬጃ የሚውሉ የአጭር ጊዜ ብድር ውሎችን ይዋዋላል፣ ቦርዱን በማስፈቀድ የረዥም ጊዜ ብድር ይወስዳል፣ ለእነዚሁ ዓላማዎች ቦርዱን እያስፈቀደ የድርጅቱን የሚንቀሣቀስ ወይም የማይንቀሣቀስ ንብረት በዕዳ መያዣነት ሊሰጥ ይችላል፤

ረ/ የድርጅቱን የስራ ፕሮግራምና በጀት እንዲሁም የውስጥ ደንብ ረቂቅ አዘጋጅቶ ለቦርዱ ያቀርባል፣ ሲፈቀድም በስራ ላይ ያውላል፤
ሰ/ ቦርዱን በቅድሚያ በማስፈቀድ በድርጅቱ ህልውና ላይ ወሳኝ ተፅዕኖ የሌላቸውን ቋሚ ንብረቶች ይሸጣል፤
ሸ/ ከሶስተኛ ወገኖች ጋር በሚደረጉ ግንኙነቶች ድርጅቱን ይወክላል፤

ቀ/ የቦርዱን ውሣኔዎች ይፈፅማል፣ ያስፈፅማል፤
በ/ የስራ እንቅስቃሴውን በሚመለከት ሪፖርቶችን በየወቅቱ እያዘጋጀ ለቦርዱ ያቀርባል፤

ተ/ ለስራው አስፈላጊ ሆኖ ባገኘው መጠን ከስልጣንና ተግባራቱ  ከፊሉን ለድርጅቱ የበታች ስራ ሀላፊዎችና ሰራተኞች በውክልና ሊሰጥ ይችላል፤

 ቸ/ በድርጅቱ የስራ እንቅስቃሴዎች ላይ የሚመክርና በርምጃውም ሆነ በዕቅዶቹና በውሣኔዎቹ ላይ የሚወያይ የስራ አመራር ኮሚቴ ሊያቋቁምና ስብሰባዎቹን  በበላይነት ሊመራ ይችላል፤

ነ/ በቦርዱ የሚሰጡትን ሌሎች ተዛማጅ ተግባራት ያከናውናል፡፡
2) የድርጅቱ ዋና ስራ አስኪያጅ ተጠሪነቱ ለቦርዱ ይሆናል፡፡
15. ስለ ዋና ስራ አስኪያጁ ሀላፊነትና ተጠያቂነት

የድርጅቱ ዋና ስራ አስኪያጅ በዚህ አዋጅ መሠረት ተግባሩን በሚፈፅምበት ጊዜ ሁሉ ሆነ ብሎ ወይም በቸልተኝነት  በድርጅቱ ላይ ለሚያደርሰው ጉዳት ተጠያቂ ይሆናል፡፡
16. በውክልና ስለመስራት

የትኛውም ድርጅት ስራዎቹን የሚያከናውነው፣ መብቶቹን የሚያገኘውና ግዴታዎቹን የሚፈፅመው በዚህ አዋጅ ከዚህ በላይ በሰፈሩት ድንጋጌዎች መሠረት ስልጣን በተሰጣቸው በዋና ስራ አስኪያጁና በሌሎች የስራ ኃላፊዎች አማካኝነት በመወከል ይሆናል፡፡
ክፍል አራት

ስለ ድርጅቱ ካፒታል

17. ድርጅቱን ለማቋቋም ስለሚያስፈልገው ካፒታል

1) ማናቸውም ድርጅት የራሱ ካፒታል ይኖረዋል፤

2) ማናቸውም ድርጅት ለመቋቋም የሚያስፈልገው መነሻ ካፒታል በተቆጣጣሪ ባለስልጣኑ አማካኝነት ቀርቦ በክልሉ መንግስት  እንዲመደብ ይደረጋል፤ 
3) ካፒታሉ በዓይነት ወይም በጥሬ ገንዘብ ሊሆን ይችላል፡፡ በአይነት የተከፈለ ከሆነ ተቆጣጣሪ ባለስልጣኑ በዚህ አዋጅ አንቀጽ /4/ ንዑስ አንቀፅ /1/ ፊደል ተራ ቁጥር /ለ/ መሠረት የተገመተ ወይም በዚሁ አንቀጽ ንዑስ አንቀፅ /2/  መሠረት በባለሙያዎች አማካኝነት በትክክል የተጣራ ስለመሆኑ ያረጋግጣል፡፡
18. ስለተከፈለና ስለተፈቀደ ካፒታል
1) የትኛውም ድርጅት በዚህ አዋጅ መሠረት ሲቋቋም የሚኖረው የተከፈለ ካፒታል መጠን ከተፈቀደለት መነሻ ካፒታል 25 በመቶ ያነሰ ሊሆን አይችልም፤
2) አንድ ድርጅት መነሻ እንዲሆነው የተፈቀደለት ጠቅላላ ካፒታል ድርጅቱ ከተቋቋመበት ጊዜ ጀምሮ በ5 ዓመት ውስጥ በሙሉ ተከፍሎ ማለቅ ይኖርበታል፤

3) የተፈቀደለት ካፒታል በዚህ አንቀፅ ንዑስ አንቀፅ /2/ ስር በተወሰነው የጊዜ ገደብ ውስጥ በሙሉ ተከፍሎ ካልተጠናቀቀ ተቆጣጣሪ ባለስልጣኑ የሶስተኛ ወገኖች መብት ሣይነካ የድርጅቱ ካፒታል ወደተከፈለው የካፒታል መጠን ዝቅ እንዲል ያደርጋል፡፡

19. የተፈቀደን ካፒታል ስለመጨመር

ተቆጣጣሪ ባለስልጣኑ ከድርጅቱ ገቢ ውስጥ ተቀናሽ እንዲሆን በማድረግ ወይም ከክልሉ መንግስት በኩል መዋዕለ-ንዋይ በማስመደብ የድርጅቱ ካፒታል እንዲጨምር ሊያደርግ ይችላል፡፡
20. ካፒታል ስለመቀነስ 

የየትኛውም ድርጅት ካፒታል የሚከተሉት ሁኔታዎች ሲያጋጥሙ የሶስተኛ ወገኖች መብት ሣይነካ ተቀናሽ እንዲሆን ሊደረግ ይችላል፡-

1) የድርጅቱ ካፒታል እንዲቀነስ ኦዲተሮች ሲያሳስቡ፤
2) ቦርዱ በሚያቀርበው ሀሣብ መሠረት ካፒታሉ እንዲቀነስ በተቆጣጣሪ ባለስልጣኑ ሲወሰን፤
3) የድርጅቱ የተፈቀደ ካፒታል በዚህ አዋጅ አንቀጽ /18/ ንዑስ አንቀፅ /2/ መሠረት በሙሉ ተከፍሎ ያላለቀ ሲሆን፡፡

ክፍል አምስት

ስለ ድርጅቱ ስምና የንግድ ምልክት

21. የድርጅቱ መጠሪያ ስም

1) የአንድ ድርጅት መጠሪያ ስም ስራውን ሲያከናውን የሚታወቅበት ስም ሲሆን የድርጅቱን ስራ በግልፅ የሚያመለክት ይሆናል፤

2) የየትኛውም ድርጅት ስም የመንግስት ፖሊሲን እንዲሁም መልካም ስነ-ምግባርን የሚቃረን ወይም የሶሰተኛ ወገኖችን መብት የሚፃረር ሆኖ መገኘት አይኖርበትም፤

3) ማናቸውም ድርጅት መጠሪያ ስሙን በቅጥር ግቢው ውስጥ በግልፅ በሚታይ ስፍራ መስቀልና ለህዝብ ተደራሽ እንዲሆን ማድረግ ይኖርበታል፡፡
22. በስም አጠቃቀም ረገድ ስለሚጣሉ ገደቦች

1) የአንድ ድርጅት ስም አመራረጥ በዚህ አዋጅ አንቀፅ /21/ ንዑስ አንቀፅ /2/ ስር በተመለከተው መሠረት መሆኑን ተቆጣጣሪ ባለስልጣኑ ያረጋግጣል፤
2) በዚህ አዋጅ አንቀጽ /21/ ንዑስ አንቀፅ /2/ ስር የተመለከተውን ገደብ ተላልፎ የተገኘ ማናቸውም ድርጅት ላደረሰው ጉዳት ካሣ እንዲከፍልና ክርክር ባስነሳው መጠሪያ ስም እንዳይጠቀም በፍርድ ቤት ሊወሰን ይችላል፡፡
23. የንግድ ምልክት

የንግድ ምልክት አንድ ድርጅት ለሚያመርተው ዕቃ ወይም ለሚሰጠው አገልግሎት መለያ በማድረግ የሚጠቀምበት ስያሜ፣ ዓርማ ወይም ሌላ ማናቸውም አይነት መለያ ምልክት ነው፡፡
24. በንግድ ምልክት አጠቃቀም ረገድ ስለሚጣሉ ገደቦች
1) ማናቸውም ድርጅት የትኛውንም ዓይነት የንግድ ምልክት ሊመርጥ ይችላል፤

2) ማናቸውም የንግድ ምልክት የመንግስትን ፖሊሲ እንዲሁም መልካም ስነ-ምግባርን የሚቃረንና የሶስተኛ ወገኖችን መብት የሚነካ ሆኖ መገኘት አይኖርበትም፤

3) የማናቸውም ድርጅት የንግድ ምልክት በስራ ላይ ከመዋሉ በፊት አግባብ ባለው የክልሉ መንግስት መስሪያ ቤት ይመዘገባል፣ በሰፊው በሚሰራጭ ክልል አቀፍ ጋዜጣም ታትሞ ይወጣል፤

4) በዚህ አንቀፅ ንዑስ አንቀፅ /2/ ስር የተመለከተውን ተላልፎ የተገኘ ማናቸውም ድርጅት ላደረሰው ጉዳት ካሣ እንዲከፍልና ክርክር ባስነሳው የንግድ ምልክት እንዳይገለገል በፍርድ ቤት ሊወሰን ይችላል፡፡

ክፍል ስድስት

ስለ ድርጅቶች ሂሣብና የቁጥጥር ስርዓት
ንዑስ ክፍል አንድ

ስለ ድርጅቶች ሂሣብ
25. ስለ ሂሣብ አያያዝ መርሆዎች

የትኛውም ድርጅት በንግድ አሰራር ተቀባይነት ያላቸውን የሂሣብ አያያዝና አጠባበቅ መርሆዎች በመከተል ሥራዎቹን ያከናውናል፡፡ ይህንኑ ተግባራዊ ለማድረግ ተቆጣጣሪ ባለስልጣኑ አስፈላጊ የሆኑ መመሪያዎችን ሊያወጣ ይችላል፡፡
26. ስለ ሂሣብ ዓመት፣ የሂሣብ አዘጋግና ስለ ዓመታዊ ዘገባዎች
1) የየትኛውም ድርጅት የሂሣብ ዘመን በተቆጣጣሪ ባለስልጣኑ የሚወሰን ይሆናል፤

2) የትኛውም ድርጅት ቢያንስ በሂሣብ ዓመቱ አንድ ጊዜ ሂሣቡን መዝጋት አለበት፡፡ ሂሣቡን የመዝጋቱ ተግባር የሂሣብ ዓመቱ በተጠናቀቀ በ3 ወር ጊዜ ውስጥ መፈፀም ይኖርበታል፤

3) ድርጅቱ ወደ ፊት የሚኖሩትን እቅዶች፣ክንውኖችና  ፕሮግራሞች ጨምሮ ባለፈው የሂሣብ ዓመት ስላከናወናቸው ተግባራትና ስለፈፀማቸው ጉዳዩች ዘገባዎችን ያዘጋጃል፤

4) በዚህ አንቀፅ ንዑስ አንቀፅ /2/ ስር በተደነገገው መሠረት ዓመታዊ ሂሣብን በወቅቱ አለመዝጋት ወይም ይህንኑ ከማከናወን ችላ ማለት በድርጅቱ ስራ አመራር ላይ ተጠያቂነትን ያስከትላል፡፡
27. ስለመጠባበቂያ ሂሣቦችና አጠቃቀማቸው

1) የትኛውም ድርጅት ህጋዊ የመጠባበቂያ ሂሣብ ይመሰርታል፣ ይይዛል፤

2) በሌላ ህግ በተለየ ሁኔታ የተደነገገው እንደተጠበቀ ሆኖ ማናቸውም ድርጅት ከተጣራው ትርፍ ላይ 5 በመቶ የሚሆነውን ሂሣብ በየዓመቱ እያነሳ የህጋዊ መጠባበቂያው ሂሣብ የድርጅቱን ካፒታል 2ዐ በመቶ እስኪደርስ ድረስ ወደ መጠባበቂያ ሂሣቡ ያስገባል፤

3) ህጋዊ የመጠባበቂያ ሂሣቡ የሚከተሉትን ለመሸፈን በጥቅም ላይ ሊውል ይችላል፡-

ሀ/ በድርጅቱ ላይ የደረሱ ኪሣራዎችን፤

          ለ/ ያልተጠበቁ ወጭዎችንና ዕዳዎችን፡፡

4) የማናቸውም ድርጅት ቦርድ በተቆጣጣሪ ባለስልጣኑ የቅድሚያ ስምምነት ሌሎች የመጠባበቂያ ሂሣቦች እንዲያዙ ለማድረግና አጠቃቀማቸውን ለመወሰን ይችላል፡፡ 
28. ስለ ግብር እና ቀረጥ አከፋፈል

1) የግብር እና ቀረጥ ክፍያዎችን በሚመለከት አስቀድመው የወጡና ለጉዳዩ አግባብነት   ያላቸው ህጐች በድርጅቶች ላይም ተፈፃሚዎች ይሆናሉ፤

2) ከዚህ በላይ በንዑስ አንቀጽ /1/  ስር የሰፈረው ድንጋጌ ድርጅቶች በሌላ ህግ መሠረት ከግብርና ቀረጥ ነፃ ለመሆን ያሏቸውን መብቶችና ጥቅሞች አያስቀርባቸውም፡፡ 
29. ስለክልሉ መንግስት የትርፍ ድርሻ ክፍያ

የዚህ አዋጅ አንቀፅ /11/ ንዑስ አንቀፅ /8/ እንደተጠበቀ ሆኖ የትኛውም ድርጅት የሂሣብ ዓመቱ ከተጠናቀቀበት ጊዜ አንስቶ ባሉት የሰባት ወራት ጊዜ ውስጥ የክልሉን መንግስት የትርፍ ድርሻ ፈሰስ ያደርጋል፡፡

ንዑስ ክፍል ሁለት

ስለ ሂሣብ ምርመራና ቁጥጥር

30. ስለ ኦዲተሮች አሿሿም 

1) በሌላ ህግ ለክልሉ ዋና ኦዲተር መስሪያ ቤት የተሰጠው ስልጣንና ተግባር እንደተጠበቀ ሆኖ የማናቸውም ድርጅት ሂሣብ ተቆጣጣሪ ባለስልጣኑ በሚሰይማቸው የውጭ ኦዲተሮች ይመረመራል፤
2) ተቆጣጣሪ ባለስልጣኑ በዚህ አንቀፅ ንዑስ አንቀፅ /1/ መሠረት የሚሰይማቸው የውጭ ኦዲተሮች በክልሉ ዋና ኦዲተር መስሪያ ቤት የወጡ መመዘኛዎችን የሚያሟሉና ከማናቸውም ዓይነት ተፅዕኖ ነፃ የሆኑ መሆን ይኖርባቸዋል፤
3) ተቆጣጣሪ ባለስልጣኑ የውጭ ኦዲተሮችን የአገልግሎት ዘመን ይወስናል፡፡
31.  የመተባበር ግዴታ

የተመርማሪውን ድርጅት ገንዘብ ወይም ንብረት የተረከበ፣ ወጭ ያደረገ፣ የከፈለ ወይም ለሂሣቡ ሀላፊ የሆነ ማንኛውም ሰው ስለ ጉዳዩ በሚጠየቅበት ጊዜ  ሂሣቡን የማስመርመርና አስፈላጊውን መረጃ የመስጠት ወይም የማቅረብ ግዴታ አለበት፡፡
32.  ስለኦዲተሮች ስልጣን፣ ተግባርና ተጠያቂነት

የኢትዩጲያ ንግድ ህግ ቁጥሮች /373/፣/374/፣/375/፣/376/፣/378/ እና /380/ እንደተገቢነቱ አስፈላጊው ለውጥ ወይም ማስተካከያ እየተደረገባቸው የማናቸውንም ድርጅት ኦዲተሮች ስልጣን፣ ተግባርና ተጠያቂነት በተመለከተ በተመሣሣይ ተፈፃሚዎች ይሆናሉ፡          
ክፍል ሰባት

ድርጅቶች ስለሚዋሀዱበት ወይም ስለሚከፋፈሉበት ሁኔታ 

33. መርህ

1) ሁለት ወይም ከዚያ በላይ የሆኑ ድርጅቶች አንደኛው ሌላውን በማጠቃለልም ሆነ  አንድ ሌላ አዲስ ድርጅት በመፍጠር በክልሉ መስተዳድር ምክር ቤት ውሣኔ ሊዋሀዱ ይችላሉ፤

2) አንድ ድርጅት ሁለት ወይም ከዚያ በላይ የሆኑ አዳዲስ ድርጅቶችን ለመፍጠር  በክልሉ መስተዳድር ምክር ቤት ውሣኔ ሊከፋፈል ይችላል፤

3) በዚህ አዋጅ መሠረት የማዋሀዱም ሆነ የመከፋፈሉ ውሣኔ ተግባራዊ የሚደረገው በክልሉ መስተዳድር ምክር ቤት በሚወጣ ደንብ አማካኝነት ይሆናል፡፡

34. የወል ድንጋጌዎች

1) ከባለገንዘቦች ጋር የብድር ስምምነት ያደረገና ዕዳውን ገና ያልከፈለ ማናቸውም ድርጅት በዚህ አዋጅ መሠረት ከመዋሀዱ ወይም ወደ ሌሎች አዳዲስ ድርጅቶች ከመከፋፈሉ በፊት የአበዳሪውንና የዋስትና ሰጭውን ስምምነት መጠየቅ ይኖርበታል፤

2) በዚህ አዋጅ መሠረት እንዲዋሀድ ወይም ወደሌሎች አዳዲስ ድርጅቶች እንዲከፋፈል የታሰበ ማናቸውም ድርጅት አስቀድሞ ዕዳ ያለበት ሆኖ ሲገኝ በውህደቱ ወይም  በክፍፍሉ ምክንያት እንደአዲስ የሚፈጠረው ድርጅት በገንዘብ ጠያቂዎች በኩል የሚፈለግበትን ዕዳ ለመክፈል  የማይችል ስለ መሆኑ የታወቀ እንደሆነ የመዋሀዱም ሆነ የመከፋፈሉ ውሣኔ ሊሰጥ አይችልም፤

3) የሚዋሀደው ወይም የሚከፋፈለው ድርጅት ካለፈው ግማሽ ዓመት መጀመሪያ አንስቶ ውህደቱ ወይም ክፍፍሉ እስከተፈፀመበት ጊዜ ድረስ ያለው ሂሣብ በኦዲተር ይመረመራል፡፡
35. መብትና ግዴታ ስለማስተላለፍ

1) በውህደት ምክንያት ህልውናውን ያጣ የመጀመሪያ ድርጅት መብቶችና ግዴታዎች እርሱን ወደሚያጠቃልለው ወይም በውህደቱ ምክንያት ወደሚፈጠረው አዲስ ድርጅት ይተላለፋሉ፤

2) በዚህ አዋጅ መሠረት ከአንድ በላይ ወደሆኑ አዳዲስ ድርጅቶች የተከፋፈለ ማናቸውም ድርጅት መብቶችና ግዴታዎች  ወደሚፈጠሩት አዳዲስ ድርጅቶች ይተላለፋሉ፡፡

36. በክፍፍል ወቅት ስለሚኖር የመብቶችና ግዴታዎች ድልድል

1) በመከፈል ላይ ያለ ማናቸውም ድርጅት መብቶችና ግዴታዎች ወደ አዳዲሶቹ ድርጅቶች የሚደላደሉት ተቆጣጣሪ ባለስልጣኑ በሚወስነው መሠረት ይሆናል፤

2) ተቆጣጣሪ ባለስልጣኑ የድርጅቱን መከፈል ውሣኔ የያዘና የቀድሞ መብቶችና ግዴታዎቹ በክፍፍሉ ምክንያት አዲስ በተፈጠሩት ድርጅቶች መካከል እንደተደላደሉ የሚያሳይ የተሟላ ሪፖርት ያዘጋጃል፤

3) የዚሁ ሪፖርት አንድ ቅጅ በክፍፍሉ የተፈጠረው እያንዳንዱ ድርጅት በሚቋቋምበት ጊዜ ለክልሉ መስተዳድር ምክር ቤት ይቀርባል፣ የክፍፍሉ ውጤት የሆነው እያንዳንዱ ድርጅትም የሪፖርቱን አንዳንድ ቅጅ  ያገኛል፤

4) ተቆጣጣሪ ባለስልጣኑ የሪፖርቱን ዋና ዋና ነጥቦች የያዘ መግለጫ በሰፊው በሚሰራጩ ጋዜጦች አማካኝነት በአማርኛና በእንግሊዘኛ ቋንቋዎች ታትሞ እንዲወጣ ያደርጋል፤
5) በዚህ አንቀጽ ከንዑስ አንቀጽ /1/ እስከ /4/ ድረስ የሰፈሩት ድንጋጌዎች ቢኖሩም በክፍፍሉ የተፈጠሩት ድርጅቶች ሁሉ የተከፈለው ድርጅት ለሶስተኛ ወገኖች የገባውን ግዴታ በሚመለከት በአንድነትና በነጠላ ሀላፊነት ይኖርባቸዋል፡፡

ክፍል ስምንት

ድርጅቶች ስለሚፈርሱበትና ሂሣባቸው ስለሚጣራበት ሁኔታ

37. ድርጅት ስለሚፈርስባቸው ምክንያቶች
ማናቸውም ድርጅት ከሚከተሉት ምክንያቶች በአንዱ ወይም በሌላው ሊፈርስ ይችላል፡-

1) በማቋቋሚያ ደንቡ የተመለከተው የድርጅቱ መዋዕለ-ዘመን ሲያበቃ፤

2) ድርጅቱ የተቋቋመበት ዓላማ ወይም ተልዕኮ ሲፈፀም፤

3) ድርጅቱ የተቋቋመበት ዓላማ ሲከሽፍ ወይም ሊፈፀም የማይችል ሆኖ ሲገኝ፤

4) ከመቶ 75 እጅ የሚሆነውና አስቀድሞ የተከፈለው የድርጅቱ ካፒታል ሲጠፋ፤

5) የክልሉ መስተዳድር ምክር ቤት የድርጅቱን ህልውና የሚነካ ማናቸውንም ዓይነት  ውሣኔ ሲያሳልፍ ፤

6) የድርጅቱ መክሰር በፍርድ ቤት ሲወሰን፡፡

38. በመክሰር ወቅት ስለሚከናወን  የሂሣብ ማጣራት ተግባር 

1) የመክሰር ስርዓትን በሚመለከት እንደአስፈላጊነቱ የኢትዩጲያ ንግድ ህግ 5ኛ መፅሀፍ ድንጋጌዎች አስፈላጊው ለውጥ ወይም ማስተካከያ እየተደረገባቸው በድርጅቶች ላይ ተፈፃሚዎች ይሆናሉ፤

2) በኢትዩጲያ ንግድ ህግ ቁጥር /1166/ ከንዑስ አንቀጽ /1/ እስከ /2/ ድረስ የተደነገገው ቢኖርም ፍርድ ቤቱ የድርጅት መክሰር በንግድ ህግ መሠረት በአጭር ስነ-ስርዓት እንዲመራ ሊወስን ይችላል፡፡

39. ስለ ሂሣብ አጣሪዎች አሿሿም፣ ስልጣንና ተግባር
1) በዚህ አዋጅ አንቀጽ /36/ ከንዑስ አንቀፅ /1/ እስከ /5/ የተመለከቱት ሁኔታዎች ሲያጋጥሙ ተቆጣጣሪ ባለስልጣኑ በክልሉ ዋና ኦዲተር መስሪያ ቤት የወጡትን መመዘኛዎች የሚያሟላና የድርጅቱ ሰራተኛ ያልሆነ አንድ ወይም ከአንድ በላይ የሆኑ ሂሣብ አጣሪዎችን ይሾማል፤ በቂ ምክንያት ሲያጋጥም ደግሞ ሂሣብ አጣሪዎቹን ሊሽርና በምትካቸው ሌሎችን ሊሾም ይችላል፤

2) ሂሣብ አጣሪዎች በመፍረስ ላይ ያለውን ድርጅት መዛግብትና የሂሣብ ሰነዶች ይረከባሉ፤ 
3) ተቆጣጣሪ ባለስልጣኑ በሌላ ሁኔታ ካልወሰነ በስተቀር ሂሣብ አጣሪዎቹ በዚህ አዋጅ መሠረት የድርጅቱን ንብረት በመረከብ ለቦርዱና ለዋና ስራ አስኪያጁ የተሰጧቸውን ስልጣንና ተግባራት በስራ ላይ ያውላሉ፡፡ ሆኖም ሂሣብ አጣሪዎቹ ያልተቋጩ ውሎች ከሚጠይቁት አፈፃፀም ወይም ለሂሣብ ማጣራቱ አስፈላጊ ሆነው ከተገኙት በስተቀር አዳዲስ የንግድ ስራዎችን ሊጀምሩ አይችሉም፤

4) ቦርዱ ካለፈው የሂሣብ ዓመት መጨረሻ ጀምሮ የሂሣብ ማጣራት ተግባሩ እስከተጀመረበት ቀን ያለውን ጊዜ የሚሸፍንና የድርጅቱን ጉዳዩች የሚመለከት ሪፖርት ተዘጋጅቶ ለሂሣብ አጣሪዎች እንዲደርሳቸው  ያደርጋል፤

5) ሂሣብ አጣሪዎችና ቦርዱ የድርጅቱን መብቶችና ግዴታዎች ባጭሩ የያዘ መግለጫ በጋራ አዘጋጅተው ይፈራረሙበታል፤

6) ተቆጣጣሪ ባለስልጣኑ በተለየ ሁኔታ ካልወሰነ በስተቀር ቦርዱና የድርጅቱ ዋና ስራ አስኪያጅ ሂሣብ አጣሪዎቹን በስራቸው ያግዟቸዋል፡፡
40. ባለገንዘቦችን ስለመጥራት

1) ሂሣብ አጣሪዎች ድርጅቱ የሚፈርስ መሆኑን በመግለፅ ያላቸውን የገንዘብ ጥያቄ በተገቢው የሰነድ ማስረጃ አስደግፈው ያቀርቡ ዘንድ ለባለገንዘቦች የማሳወቅ ሀላፊነት አለባቸው፤

2) ስማቸው በድርጅቱ መዝገብ ተይዞ ለሚገኘው፣ እንዲሁም በሌላ ሁኔታ ለታወቁ ባለገንዘቦች ተገቢ ሆኖ የተገኘው ማስታወቂያ በሪኮማንዴ ደብዳቤ ይላክላቸዋል፤ 
3) ሌሎች ባለገንዘቦች ደግሞ በሰፊው በሚሰራጭ የክልሉ ጋዜጣ በየሣምንቱ በሚወጡ ሶስት ተከታታይ ማስታወቂያዎች ይህንኑ እንዲያውቁት ይደረጋል፤ 

4) ባለገንዘቦች ያላቸውን የገንዘብ ጥያቄ እንደነገሩ ሁኔታ ደብዳቤ ከደረሳቸው ወይም የመጨረሻው የጋዜጣ ማስታወቂያ ከወጣበት ቀን ጀምሮ በ90 ቀናት ውስጥ የገንዘብ ጥያቄዎቻቸውን እንዲያቀርቡ ይደረጋል፤
5) የሂሣብ አጣሪዎች ስለ ድርጅቱ የሂሣብ እንቅስቃሴ ተገቢውን መግለጫ አዘጋጅተው ስለዕዳው አከፋፈል ያላቸውን ሐሳብ፣ ስለ ባለገንዘቦች ዝርዝርና የአከፋፈላቸው ቅደም ተከተል የሚኖር ከሆነም በመጨረሻ ለተቆጣጣሪ ባለስልጣኑ  ያቀርባሉ፤

6) ተቆጣጣሪ ባለስልጣኑ ሂሣብ አጣሪዎች ያዘጋጁትን የሂሣብ እንቅስቃሴ መግለጫ መሰረት በማድረግና ለአከፋፈል ያቀረቡትን ሀሣብ በማመዛዘን፡-

ሀ/የገንዘብ ጥያቄያቸውን በማስረጃ በማስደገፍ ላቀረቡ ባለገንዘቦች ክፍያው እንዲፈፀም ያዛል፤

ለ/ የድርጅቱ ጥሬ ገንዘብ ለባለገንዘቦች መከፈል ያለበትን ዕዳ የማይሸፍን ሆኖ ሲገኝ የሶስተኛ ወገኖችን መብት ሣይነካ እርሱ በሚያፀድቀው የሽያጭ ዘዴ የሂሣብ አጣሪዎች የድርጅቱን ንብረቶች እንዲሸጡ ሊፈቅድ ይችላል፤

7) ጠቅላላው ንብረት ዕዳውን ለመክፈል የማይችል ሆኖ በሚገኝበት ጊዜና የተፈቀደው ካፒታል በሙሉ ሣይከፈል የቀረ እንደሆነ፣ ሂሣብ አጣሪዎች ቀሪው ካፒታል እንዲከፈል ተቆጣጣሪ ባለስልጣኑን ይጠይቃሉ፡፡

41. የባለ ገንዘቦችን መብት ስለመጠበቅ

1) የታወቁ ባለገንዘቦች በዚህ አዋጅ አንቀጽ /40/ ንዑስ አንቀጽ /2/ እና /3/ ስር በተመለከተው የጊዜ ገደብ ውስጥ የገንዘብ ጥያቄያቸውን ሣያቀርቡ የቀሩ እንደሆነ ሊከፈላቸው የሚገባው ገንዘብ በባለ ገንዘቦቹ ስም በባንክ ተቀማጭ ይደረጋል፤

2) ባልተጠናቀቁ የድርጅቱ ስራዎች መነሻነት የሚቀርቡ የገንዘብ ጥያቄዎችን ለመሸፈን የሚያስፈልገው ገንዘብ እንዲሁም ባለገንዘቦቹ ዋስትና ያልተሰጣቸው ከሆነ ክርክር ያስነሱ እዳዎችን ለመሸፈን የሚያስፈልገው ገንዘብ ክርክሩ እስከሚወሰንበት ቀን  ድረስ ለብቻ ተቀማጭ ሆኖ ይያዛል፤

3) በዚህ አዋጅ አንቀፅ /42/ ንዑስ አንቀፅ /2/ መሠረት የድርጅቱ ህልውና ካከተመ በኃላ የቀረበና በድርጅቱ መዝገብ ያልታወቀ ማናቸውም ዕዳ ባለገንዘቦች የገንዘብ ጥያቄያቸውን ከዚህ በላይ በንዑስ አንቀፅ /2/ ስር በተወሰነው የጊዜ ገደብ ውስጥ ሣያቀርቡ የቀሩት ከአቅም በላይ በሆነ ምክንያት የሆነ እንደሆነ በትርፍነት ለክልሉ መንግስት ከገባው ሀብት ላይ ተቀናሽ ሆኖ እንዲከፈላቸው ሊጠይቁ ይችላሉ፡፡ እንዲሁም በሂሳብ አጣሪዎች ቸልተኝነት ምክንያት ዕዳው ያልተከፈላቸው ባለገንዘቦች ሂሣብ አጣሪዎችን በሀላፊነት ሊጠይቁ ይችላሉ፡፡ 

42. የመጨረሻ የሀብትና ዕዳ መግለጫና የድርጅቱን መፍረስ ስለማስታወቅ
1) ባለገንዘቦች ገንዘቡ ከተከፈላቸው በኃላ ሊቀርቡ የሚችሉ የገንዘብ ጥያቄዎችን ለመሸፈን የሚያስፈልገው ገንዘብ በዚህ አዋጅ አንቀጽ /41/ ንዑስ አንቀፅ /2/ መሠረት ተቀማጭ ከሆነ በኃላ ሂሣብ አጣሪዎች ድርጅቱ ትርፍ ሀብት ካለው ይህንኑ የሚያሳይ የመጨረሻ የሀብትና የዕዳ መግለጫ አዘጋጅተው ለተቆጣጣሪ ባለስልጣኑ ያቀርባሉ፡፡ ይህንኑ ለክልሉ ፋይናንስ ቢሮ እንዲሁም ለክልሉ ዋና ኦዲተር መስሪያ ቤት በግልባጭ ያሳውቃሉ፤ 
2) የክልሉ ዋና ኦዲተር መስሪያ ቤት አንዳች አስተያየት ቢኖረው ይህንኑ ለክልሉ ፋይናንስ ቢሮም ሆነ ለተቆጣጣሪ ባለስልጣኑ ወዲያውኑ ይሰጣል፣ 
3) ተቆጣጣሪ ባለስልጣኑ የክልሉን ፋይናንስ ቢሮ የቅድሚያ ስምምነት ካገኘ በኃላ  የመጨረሻውን የሀብትና የዕዳ መግለጫ ሲያፀድቀው ወዲያውኑ ድርጅቱ እንዲፈርስ መፈለጉን ለክልሉ መስተዳድር ምክር ቤት ያሳውቃል፤
4) የክልሉ መስተዳድር ምክር ቤትም ድርጅቱ የተቋቋመበትን ደንብ ይሰርዛል፣ ከዚሁ ጊዜ ጀምሮም የድርጅቱ ህልውና ያከትማል፤
5) የፈረሰው ድርጅት መዛግብት በተቆጣጣሪ ባለስልጣኑ ዘንድ ተቀማጭ ሆነው ለ1ዐ ዓመታት ያህል ይቆያሉ፡፡ እነዚህን መዛግብት ለማየት የሚፈልጉ ሰዎችም ተገቢውን የአገልግሎት ክፍያ በመክፈል ማየትና መመርመር ይችላሉ፡፡ 
[[
43. ለመንግስት ገቢ ስለሚሆኑ ሀብቶች

 በዚህ አዋጅ መሠረት የፈረሰና  ሂሣቡ እንዲጣራ የተደረገ ማናቸውም ድርጅት ትርፍ ሀብት ቢኖር ለክልሉ መንግስት ገቢ ይሆናል፡፡
ክፍል ዘጠኝ 

ስለ መንግስት ልማት ድርጅቶች ድጋፍና ክትትል ተቆጣጣሪ ባለስልጣን  መቋቋምና ስልጣን 

44. ስለ መቋቋም
1)የክልሉ መንግስት ልማት ድርጅቶች ድጋፍና ክትትል ተቆጣጣሪ ባለስልጣን ከዚህ በፊትም ሆነ ከዚህ በኃላ “ተቆጣጣሪ ባለስልጣኑ” እየተባለ የሚጠራው የክልሉ መንግስት ከፍተኛ አመራር  የያዘ ተቋም በዚህ አዋጅ ተቋቁሟል፤

6) የተቆጣጣሪ ባለስልጣኑ አይነተኛ ተልዕኮ በክልሉ ውስጥ የሚቋቋሙትን የመንግስት ልማት ድርጅቶች አማክሎ መምራት፣ መደገፍና የክልሉ መንግስት በነዚሁ ተቋማት ላይ ያለውን ባለቤትነት ማረጋገጥ ይሆናል፡፡ 
45. የተቆጣጣሪ ባለስልጣኑ ስልጣንና ተግባር 

ተቆጣጣሪ ባለስልጣኑ በዚህ አዋጅ መሠረት የሚከተሉት ዝርዝር ስልጣንና ተግባራት ይኖሩታል፡-

1) ከክልሉ ርዕሰ መስተዳድር ጋር የቅድሚያ ምክክር በማድረግ የድርጅቱን ሥራ አመራር ቦርድ አባላት ሲፈቀድ ይሰይማል፣ እንደአስፈላጊነቱ ከሀላፊነት ያነሣል፤

2) በዚህ አንቀጽ ንዑስ አንቀጽ (1) ድንጋጌ መሰረት ከሚሰይማቸው አባላት መካከል መርጦ የቦርዱን ሠብሣቢ ይመድባል፤
3) ሰብሳቢውን ጨምሮ ለቦርዱ አባላት ሊከፈል የሚገባውን አበል ይወስናል፤

4) የውጭ ኦዲተሮችን ይሰይማል፤

5) የድርጅቱ መነሻ ካፒታል በክልሉ መንግስት አማካኝነት እንዲመደብ ያስደርጋል፤

6) በዚህ አዋጅ አንቀጽ /19/ እና አንቀፅ /20/ ድንጋጌዎች መሠረት የድርጅቱ ካፒታል እንዲጨምር ወይም እንዲቀንስ ይወስናል፤
7) የድርጅቱ የተፈቀደ ካፒታል በዚህ አዋጅ አንቀጽ /18/ ንዑስ አንቀፅ /2/ ስር በተመለከተው የጊዜ ገደብ ውስጥ ሙሉ በሙሉ ተከፋይ ይሆን ዘንድ ለዚሁ የሚያስፈልገው የመጠባበቂያ ሂሣብ እንዲመሰረት ወይም ሌሎች ሂሣቦች በክልሉ መንግስት አማካኝነት እንዲመደቡ ያደርጋል፤
8) ከቦርዱ በሚቀርብለት ሀሣብና አግባብ ያላቸውን የዚህ አዋጅ ድንጋጌዎች መሠረት በማድረግ ከድርጅቱ የተጣራ ትርፍ ውስጥ በየአመቱ ለክልሉ መንግስት ፈሰስ ሊደረግ የሚገባውን  መጠን ይወስናል፤

9) የድርጅቱን የሂሣብና የውጭ ኦዲት ሪፖርቶች መርምሮ ያፀድቃል፤

10)  በቦርዱ ተዘጋጅቶ የሚቀርብለትን የድርጅቱን የኢንቨስትመንት ዕቅድ መርምሮ ያፀድቃል፤

11)አስፈላጊ ሆኖ ሲገኝ በቁጥጥሩ ስር ያለ ማናቸውም ድርጅት እንዲፈርስ፣ ከሌላ ድርጅት ጋር እንዲዋሀድ ወይም እንዲከፈል ወይም በሽያጭ ወይም በሌላ በማናቸውም ህጋዊ ሁኔታ ወደ ሶስተኛ ወገን እንዲተላለፍ ለክልሉ መስተዳድር ም/ቤት ሀሣብ ያቀርባል፣ ያስወስናል፤
12) የክልሉ መንግስት ባለ አክሲዬን በሆነባቸው የግል ኩባንያዎች ውስጥ ብቁ የሥራ አመራር ውክልና ማግኘቱን በየጊዜው ይከታተላል፣ያረጋግጣል፤
13) ድርጅቶችን ለመደገፍ፣ለማሳደግና በውጤታማነት እንዲንቀሳቀሱ ለማድረግ የሚያስችሉ የፖሊሲ ማዕቀፎችን ያዘጋጃል፣ሥራዎቻቸውን በብቃት ለመፈፀምና እርስ በርስ ለመደጋገፍ የሚረዷቸውን የአሰራር ሥርዓቶች ይዘረጋል፣ ያስተዋውቃል፤
14) አዳዲስ የመንግስት ልማት ድርጅቶች ስለሚቋቋሙበት ሁኔታ እያጠና ለክልሉ መስተዳድር ምክር ቤት ሀሣብ ያቀርባል፤ ሲፈቀድም በስራ ላይ እንዲውል ያደርጋል፤
15) ከቦርዱ ጋር በመመካከር የድርጅቱን ዓመታዊና የረዥም ጊዜ አጠቃላይ ግቦች ያፀድቃል፣ አፈፃፀማቸውን በቅርብ  ይከታተላል፤
16) በዚህ አዋጅ አንቀጽ /11/ ስር ለቦርዱ የተሰጡት ስልጣንና ተግባራት እንደተጠበቁ ሆነው የክልሉን መንግስት የባለቤትነት መብት ለመጠበቅ ወይም ለማስከበር የሚያስፈልጉትን ሌሎች ተዛማጅ ተግባራት ያከናውናል፡፡

ክፍል አስር

ልዩ ልዩ ድንጋጌዎች

46.  በሌሎች ህጐች ስለተቋቋሙ ድርጅቶች
1) ይህ አዋጅ ከመውጣቱ በፊት በነባሩ ደቡብ ብሔሮች፤ብሔረሰቦችና ህዝቦች ክልል ባወጣቸው ህግጋትና ደንቦች  የተቋቋሙ ማንኛዎቹም ድርጅቶች፡-

ሀ/ በዚህ አዋጅ መሠረት በሚወጡ ደንቦች አማካኝነት እንደገና እንዲቋቋሙ፣ ተከፋፍለው አዲስ በሚቋቋሙ ድርጅቶች እንዲተኩ ወይም ከሌሎች ድርጅቶች ጋር እንዲዋሀዱ፤ ወይም

ለ/ እንደ አስፈላጊነቱ በመስተዳደር ምክር ቤት ዉሳኔ በዚህ አዋጅ መሠረት እንደተቋቋሙ ተቆጥረው በዚህ ህግ ድንጋጌዎች መሠረት እንዲተዳደሩ ሊደረግ ይችላል፡፡

2) በዚህ አንቀጽ ንዑስ አንቀፅ /1/ ፊደል ተራ ቁጥር /ሀ/ መሠረት የሚቋቋሙ ድርጅቶች አንድን ድርጅት በመከፋፈል ወይም ከአንድ በላይ የሆኑ ድርጅቶችን በማዋሀድ የሚፈጠሩ ሲሆን የተከፋፈለውን ድርጅት ወይም የተዋሀዱትን ድርጅቶች ሂሣብ መዝጋትና መመርመር እንዲሁም መብቶችና ግዴታዎቻቸውን ማስተላለፍን በሚመለከት የዚህ አዋጅ አንቀጽ /35/ እና አንቀፅ /36/ ድንጋጌዎች ተፈፃሚዎች ይሆናሉ፡፡

47. የክልሉ መስተዳድር ምክር ቤት ስልጣንና ተግባር

የክልሉ መስተዳድር ምክር ቤት በዚህ አዋጅ መሠረት የሚከተሉት ልዩ ስልጣንና ተግባራት ይኖሩታል፡-

1) ድርጅቶችን ያቋቁማል፣ 

2) በተቆጣጣሪ ባለስልጣኑ አማካኝነት መነሻው ተረጋግጦ ሲቀርብለት ለሚቋቋሙ ድርጅቶች ተፈላጊውን ካፒታል ይመድባል፤

3) አስፈላጊ ሆኖ ሲገኝ አንድ ድርጅት እንዲፈርስ፣ ከሌላ ድርጅት ጋር እንዲዋሀድ ወይም እንዲከፋፈል ይወስናል፤

4) የሶስተኛ ወገኖች መብት ሣይነካ ማናቸውም ድርጅት በኢትዩጲያ ንግድ ህግ መሠረት የንግድ ማህበር ሆኖ ይቋቋም ዘንድ ሊፈቅድ ይችላል፤

5) ማናቸውም ድርጅት እንዲሸጥ ወይም በሌላ አኳኋን ማኔጅመንቱ ተለይቶ ወደ ሶስተኛ ወገን እንዲተላለፍ ሊወስን ይችላል፤

6) ከዚህ በላይ በንዑስ አንቀጽ /4/ ስር እንደተደነገገው አስቀድሞ በተቋቋመ የንግድ ማህበር ውስጥ በክልሉ መንግስት የተያዘ አክሲዬን እንዲሸጥ ወይም በማናቸውም ህጋዊ መንገድ ለሦስተኛ ወገን እንዲተላለፍ ሊወስን ይችላል፡፡

48. ስለ ተሻሩና ተፈፃሚነት ስለማይኖራቸው ህጐች

ከዚህ አዋጅ ጋር የሚቃረን ማናቸውም ህግ፣ ደንብ፣ መመሪያ ወይም የተለመደ አሰራር በዚህ አዋጅ ውስጥ በተሸፈኑት ጉዳዮች ላይ ተፈፃሚነት አይኖረውም፡፡

49. ደንቦችና መመሪያዎችን የማውጣት ስልጣን

1) የክልሉ መስተዳድር ምክር ቤት ይህንን አዋጅ በሚገባ ለማስፈፀም የሚያስፈልጉትን ደንቦች ሊያወጣ ይችላል፤

2) ተቆጣጣሪ ባለስልጣኑ የዚህን አዋጅ ድንጋጌዎችና በአዋጁ መሠረት የሚወጡትን ደንቦች በተሟላ ሁኔታ ለማስፈፀም የሚያስፈልጉትን ዝርዝር መመሪያዎች ሊያወጣ ይችላል፡፡

50.አዋጁ የሚፀናበት ጊዜ
ይህ አዋጅ በክልሉ ምከር ቤት ቀርቦ ከፀደቀበት ታህሳስ --- ቀን 2016ዓ.ም ጀምሮ የጸና ይሆናል፡፡
አርባ ምንጭ
ታህሳስ———- ቀን 2016 ዓ/ም     

ጥላሁን ከበደ                                          

የደቡብ ኢትዮጵያ ክልላዊ መንግስት ርዕሰ መስተዳድር
በደቡብ ኢትዮጵያ ክልላዊ መንግስት ምክር ቤት ጠባቂነት የወጣ 

  ፪ኛ ዓመት ቁጥር…


አርባምንጭ ታህሳስ…ቀን ፪ሺ፲፮ዓ.ም ዓ.ም

